
 

Gjatë kësaj kohe hospis mund të ofrojë 
shumë, si për shembull menaxhimin 
e dhimbjes dhe pakësimin e ankthit.

Fokusi është tek të jetuarit më gjatë, në 
mënyrë komode dhe me dinjitet.

Pjesa më e madhe e shërbimeve 
mbulohen nga Medicare, Medicaid dhe 
kompani private të sigurimit por mund të 
ketë edhe shpenzime nga xhepi. Ju nuk 
mund të refuzoheni bazuar në aftësinë 
tuaj për të paguar.

Hospis është fakultativ. Ju mund të 
qëndroni në kujdesin hospis për sa 
kohë që kualifikoheni. Gjithashtu, mund 
ta anuloni atë në çdo kohë dhe për 
çfarëdolloj arsyeje.

Ekipi juaj i onkologjisë ka informacion 
se si hospis mund t’ju ndihmojë ju dhe 
familjen tuaj.

“Dua t’u them lamtumirë 
të gjithëve atyre që 
dua, të shikoj për jetë të 
fundit oqeanin, të dëgjoj 
muzikë, e të shkoj.”

“Dua të jem i qetë, pa 
dhimbje, të mos lë asgjë 
pa thënë.”

“Dua të jem i rrethuar 
nga familja ime, në 
shtëpinë time.”

ÇFARË KA 
RËNDËSI PËR 

JU?
Vendosja nëse 

hospis është zgjedhja 
e duhur për ju



ÇFARË ËSHTË HOSPIS?

Gjatë qëndrimit tuaj në hospis do të 
vazhdoni të merrni cilësinë më të lartë 
të kujdesit. Do të merrni mbështetje 
emocionale, psikologjike dhe shpirtërore. 
Familja juaj do të marrë mbështetje 
shpirtërore dhe mbështetje në lidhje me 
përkujdesjen. Zakonisht, kujdesi hospis 
ofrohet në shtëpinë tuaj, në shtëpinë 
e një anëtari të familjes ose në shtëpinë 
e një miku. Hospis i jep rëndësi kujdesit, 
komfortit dhe mbështetjes në vend të 
trajtimeve të tilla si, kimioterapia dhe 
rrezatimi në rastin e pacientëve që janë 
afër fundit të rrugëtimit të jetës së tyre.

Ka shumë faktorë për t’u marrë 
në konsideratë.

Hospis mund t’ju japë qetësi mendore për 
t’u fokusuar te gjërat që kanë më shumë 
rëndësi për ju.

A ËSHTË HOSPIS KUJDESI I DUHUR PËR 
MUA DHE FAMILJEN TIME?

Vendosja nëse hospis është zgjedhja 
e duhur për ju dhe familjen tuaj nuk 
është e lehtë. Është normale që familjet 
të përjetojnë emocione të forta gjatë 
kësaj kohe. Mund të ndjeni se nuk jeni 
gati për të folur me anëtarët e familjes 
suaj rreth mundësisë së të pasurit nevojë 
për hospis. Mund të ndiheni të dyzuar, të 
pasigurt dhe të frustruar. Mund të ndiheni 
të shqetësuar, të ngarkuar dhe të frikësuar.

Por ndoshta ka filluar t’ju shqetësojë 
ndjenja e pasigurisë për të ardhmen. 
Mund të ndiheni sikur nuk doni më të 
shqetësoheni gjatë gjithë kohës. Mund të 
pyesni veten se si mund të jetë nëse filloni 
të planifikoni të ardhmen.

Qëllimi i hospis është të 
përmirësojë cilësinë e jetës 

suaj në muajt, javët dhe 
ditët e fundit.


